
తద్భూమండలిఁ జచ్చి మ

హాద్భుతముగఁ బుట్టె హాలహలకంథరులై.

కాశీఖండము




2 లక్షణము

	గీ.	
తెలుఁగుగృతులందు స్త్రీలింగములకు స్త్రీన

పుంసకంబులచేతనంబుల విశేష

ణంబులగు గౌరి శుభదృష్టి నవశుభప్ర

దాయిని శుభప్రదం బన ధనదమిత్ర.

స్త్రీలింగమునకు స్త్రీలింగవిశేషణ మగుటకు

భారతార్థమందు౼


	ఆ.	
వెలయు నఖిలభువనములలోన వారణ

నగరిపురమతల్లి నా దనర్చి

రాజ్యలక్ష్మి మిగులఁ బ్రబల నయోధ్య నా

రాజవినుతిఁ గన్న రాజధాని.

రాఘవపాండవీయము




స్త్రీలింగమునకు సపుంసకలింగము విశేషణమగుటకు

	క.	
వరుణపురి సర్వలోకో

త్తర ముజ్వలమణిమయము సితప్రభ మతిసుం

దర మందుండున్ వరుణుఁడు

వరుణానీసహితుఁడై ధ్రువంబుగ నెమ్మిన్.

